Maria Eloy-Garcia (Malaga, 1972). Unha posible autopoética: vacilando al miedo-medio

lolanda Zuhiga (Vigo, 1975) naceu propulsada pola forza centrifuga do
baby boom dos setenta. E filla da reconversion industrial, da heroina de
importacion, de “Madrid se escribe con V de Vigo”. 0 ano no que a blond
ambition Madonna actuou no Estadio de Balaidos decidiu o seu futuro:
seria estrela do pop. S6 acadou diplomarse en Educacion Musical. Ao
non saciar as expectativas alleas, que lle demandaban un par de licen-
ciaturas, a familia desherdouna. Co fin de pagar facturas e encher o fri-
gorifico desenvolveu media ducia de oficios, todos mais achegados a un
andamio obreiro que a unha poltrona burguesa. Foi retribuida como de-
pendenta, fotografa, musica, actriz, camareira... Finxiu en todas as ocu-
pacions. Padece onicofaxia. Ten unha scooter, dias endodoncias, tres
cans e varios traumas. Sedulcena a velocidade, o oxido, o cine X. Odia
cocinar. Se tivese que alimentar a ese fillo que non pensa ter mercaria,
a prazos, unha Thermomix. Ultimamente serve mesas nun restauran-
te vexetariano (malia que, as veces, sucumbe diante dun churrasco de
porco) e atépase en proceso de involucion (recicla menos, engole graxas
trans, s6 le manuais de instrucions). E atea, adicta e vividora; por econo-
mia s6 pode permitirse practicar o primeiro dos asuntos.

Define a literatura como “alternativa desesperada ultima cando es-
goto os métodos tranquilizantes prescritos polo médico: diazepam,
onanismo, kick boxing e banos de inmersion enriquecidos con acei-
tes esenciais”. A sUa primeira incursion no minifundio do star system
literario galego foi con Vidas post-it (2007), redactado na cocifia dun
fast-food e traducido ao castelan e ao catalan polo selo Pulp Books.
No proceso de desobsesion dun tipo descortés publicou o poemario
Amor amén (2008). Mais a sUa Unica amante foi Periferia, con ela ob-
tivo o Premio Xerais de Novela 2010.

